
Cofnodion cyfarfod o Gyngor Cymuned Aberdaron a gynhaliwyd nos Lun, Hydref 
13eg, 2025 am 7.30 y.h. yng Nghanolfan Deunant. 
 
Presennol: Y Cynghorwyr Dewi Evans, Mari Evans, Wil Evans, Jaci Jones, Nesta 
Roberts, Aled Williams, Dafydd Williams, Y clerc Phil Hughes. 

Yn y Gadair: Y Cynghorydd Dafydd Myrddin 

 

1) Ymddiheuriadau a Datgan Diddordeb: Derbyniwyd ymddiheuriadau gan y 
Cynghorwyr Gwenllian Haf, Emlyn Jones, Gareth Williams, Robert Williams a Wenda 
Williams. 

Datganodd y Cynghorydd Aled Williams diddordeb yn eitem 6. 

2) Cyhoeddiadau’r Cadeirydd: Nid oedd cyhoeddiadau. 

3) Llofnodi cofnodion y cyfarfod a gynhaliwyd ar nos Fercher, Medi 10fed, 2025: 

Derbyniwyd y cofnodion fel rhai cywir, ac fe'u llofnodwyd gan y Cadeirydd. 

 

4) Materion yn codi o’r cofnodion: 

i.​ Ymatebion Cyngor Gwynedd i faterion ffyrdd a llwybrau   
Arwydd ar y bont Aberdaron i rybuddio cerbydau fod cerddwyr ar y ffordd  –  
Cyngor Gwynedd yn hapus i archebu un os dymunwn. Penderfynwyd ymateb yn 
nodi y bydd yn help mawr. 
 
Mae’r ffordd o Gapel Melyn i Bryn Ffynnon yn Rhydlios angen ei farbio – Mae 
Cyngor Gwynedd wedi anfon llythyr at y perchennog ac mae’r barbio wedi ei 
wneud erbyn hyn. 
 
Mae cwestiynau wedi codi ynghylch y gwariant ar Tŷ’r Ysgol, Deunant – Rydym 
wedi derbyn atebion gan y cyngor ond nid yw cyfanswm y gwariant wedi ei 
rannu. Ni fydd y cyngor yn prisio gwerth y tŷ wedi iddo gael ei orffen er mwyn 
osgoi costau diangen. Mi fydd y tŷ yn cael ei osod allan drwy Tai Teg gyda 
threfniadau cofrestr ganolraddol.  
 
Problemau signal ffon yn yr ardal – Mi atebodd yr AS Liz Saville-Roberts gyda 
ffurflen i alluogi iddi weithredu ar ein rhan. Bydd y clerc yn ei lenwi a’i anfon yn ôl. 



 
 

ii.​ Materion yr Eglwys Newydd 
Fe fu cyfarfod rhwng aelodau o Bwyllgor y Cyfeillion a’r Cyngor Cymuned â’r 
adeiladwr ddechrau Awst, gan nodi rhai o’r pryderon. Y gobaith bryd hynny oedd 
dechrau ar y gwaith tu mewn ymhen pythefnos. 
 
Clywsom wedyn mai cael bordiau addas i greu nenfwd newydd oedd achos yr 
oedi. Mae’r rheini nawr wedi cyrraedd, a bod disgwyl y byddant yn cael eu 
danfon i’r Eglwys ar 17eg o Hydref.  
 
Rydym wedi derbyn dau bris i drwsio drysau’r Eglwys ac yn disgwyl un arall cyn 
mynd ymlaen i'w trwsio. 

 
iii.​ Y Fynwent 

Cafodd y Cynghorydd Nesta Roberts ymholiad am roi llwch yn y fynwent ar fedd 
sydd eisoes yno gan berson tu allan i'r ardal. Nid oes gennym bris ar wneud hyn 
os yw’r bedd eisoes yna. Penderfynwyd defnyddio yr un pris ac agor bedd 
newydd sef £245 i berson o’r ardal a £1000 i berson o’r tu allan. 
 

iv.​ Y Cae Chwarae  
Rydym wedi derbyn cais drwy gwmni yswiriant yn dilyn digwyddiad yn y cae 
chwarae yn ôl yn 2023. Yn ôl y cais disgynnodd polyn pêl-fasged ar goes gŵr 
ifanc a thorri asgwrn. Atebwyd nifer o gwestiynau’r cwmni yswiriant ac roedd y 
Cyngor yn awyddus i gael mwy o fanylion am yr achos, ac i nodi rheolau’r cae 
chwarae iddynt.  
 
Mae signal ffôn yn y cae chwarae sydd yn galluogi’r camerâu i gysylltu â’r we 
wedi mynd yn wael ofnadwy. Penderfynwyd anfon llythyr i gymdogion y cae 
chwarae i holi os yw’n bosib cael cysylltu’r camerâu i'w gwe nhw.  
 

5) Gohebiaethau:  
●​ Partneriaeth Natur Gwynedd   
●​ Archwiliad Cymru wedi cwblhau archwiliad 2024-25 ac nid oes problem wedi 

codi. 
●​ E-bost gan Alys Jones o Gyngor Gwynedd yn nodi na fydd rhwydwaith 

cynghorau yn cael ei ffurfio yn swyddogol. 
 



6) Cynllunio 
(Y cynghorydd Aled Williams yn gadael y stafell) 
 
C25/0311/30/AC - Bodernabwy, Aberdaron, Pwllheli, Gwynedd, LL53 8BH – Cais 
adran 73 i newid amod 7 ar ganiatâd C24/0011/30/AM i gytuno ar osodiad newydd fel y 
dangosir ar gynllun rhif 3196:24:8 ynghyd a newid amodau 5 a 10 ar ganiatâd 
C24/0011/30/AM i gytuno manylion tirlunio ac edrychiad yn unol gyda cynlluniau rhif 
3196:24:8 a 3196:24:7 a rhyddhau amod 3 ar ganiatâd C24/0011/30/AM yn ymwneud a 
darpariaeth tai fforddiadwy. – Cytuno. Dim sylwadau. 
 
7) Ariannol 

 
Derbyniadau 

Grŵp twristiaeth Llŷn (Cyfraniad 2024-25)​ ​ ​ £1,000 
J P Turner (Y ddiw. Rhian Jones)​​ ​ ​ ​ £245 
Donald Insall (Ad-daliad)​ ​ ​ ​ ​ ​ £1,402 
Grant Gwynedd Ni ​ ​ ​ ​ ​ ​ ​ £4,950 
 

Taliadau 
Three (CCTV )​  ​ ​ ​ ​ ​ ​ £6.84 
Phil Hughes (Cyflog)​ ​ ​ ​ ​ ​ £294.53 
HMRC (PAYE) ​ ​ ​ ​ ​ ​ ​ £73.80 
E-On (Trydan Eglwys)​ ​ ​ ​ ​ ​ £29.30 
Gerddi Gwell (Torri Gwair yr Eglwys)​ ​ ​ ​ £2,260 
Y Lleng Brydeinig (Torch)​ ​ ​ ​ ​ ​ £25 
 

8) Materion ffyrdd a llwybrau 

1. Mae dŵr yn codi ar y lôn wrth Gwt Chwarel Aberdaron – Yn fuan wedi’r cyfarfod 
rhoddwyd gwybod fod Cyngor Gwynedd yn gweithio ar y safle. 

2. Mae dŵr yn hel yn y lôn wrth Tŷ Anelog tuag at Tŷ Hen yn Aberdaron – Cysylltu gyda 
Cyngor Gwynedd. 

3. Nid yw golau stryd wrth tai stryd yn Rhoshirwaun yn gweithio felly mae angen cysylltu 
gyda Chyngor Gwynedd. 

4. Yn y cae chwarae mae resin wrth ymyl y ‘Roundabout’ wedi codi – Y Cyng Aled 
Williams am edrych arno. 



5. Nid yw golau stryd tu allan i neuadd y Rhiw yn gweithio felly mae angen cysylltu gyda 
Chyngor Gwynedd. 

 

Cynhelir cyfarfod nesaf y Cyngor ar nos Lun, Tachwedd 10fed yn Neuadd y Rhiw.  


